
La vertu des anciens Romains 

 
Au début de La Conjuration de Catilina (qui relate, vingt ans après les événements,  la fameuse affaire ayant 

opposé Cicéron à Catilina) Salluste établit un parallèle entre la Rome des origines et la Rome de son époque, qu’il 

juge corrompue. Dans ce passage, il fait l’éloge de la vertu des Anciens. 

 

Jam primum juventus, simul ac belli patiens erat, in castris per laborem usu militiam 

discebat, magisque in decoris armis et militaribus equis quam in scortis atque conviviis 

lubidinem habebant. Igitur talibus viris non labor insolitus, non locus ullus asper aut 

arduus erat, non armatus hostis formidulosus : virtus omnia domuerat. Sed gloriae 

maxumum certamen inter ipsos erat ; se quisque hostem ferire, murum ascendere, 

conspici dum tale facinus faceret, properabat ; eas divitias, eam bonam famam 

magnamque nobilitatem putabant. Laudis avidi, pecuniae liberales erant ; gloriam 

ingentem, divitias honestas volebant. […] 

Igitur domi militiaeque boni mores colebantur ; concordia maxuma, minima avaritia 

erat. Jus bonumque apud eos non legibus magis quam natura valebat. Jurgia, discordias, 

simultates cum hostibus exercebant, cives cum civibus de virtute certabant. In suppliciis 

deorum magnifici, domi parci, in amicos fideles erant. Duabus his artibus, audacia in 

bello, ubi pax evenerat aequitate, seque remque publicam curabant. 


